STADT PAPENBURG
SENTENZA TAL-QORTI TAL-GUSTIZZJA (It-Tieni Awla)
14 ta’ Jannar 2010*

Fil-Kawza C-226/08,

li ghandha bhala suggett talba ghal decizjoni preliminari skont l-Artikolu 234 KE,
imressqa mill-Verwaltungsgericht Oldenburg (il-Germanja), permezz ta’ de¢izjoni tat-
13 ta’ Mejju 2008, li waslet fil-Qorti tal-Gustizzja fis-26 ta’ Mejju 2008, fil-procedura

Stadt Papenburg

\A)

Bundesrepublik Deutschland,

IL-QORTI TAL-GUSTIZZJA (It-Tieni Awla),

komposta minn J.-C. Bonichot, President tar-Raba’ Awla, li qed jagixxi bhala President
tat-Tieni Awla, C. W. A. Timmermans, K. Schiemann, P. Karis u L. Bay Larsen
(Relatur), Imhallef,

* Lingwa tal-kawza: il-Germaniz.

Avukat Generali: E. Sharpston,
Registratur: K. Malacek, Amministratur,

wara li rat il-pro¢edura bil-miktub u wara s-seduta tas-26 ta’ Marzu 2009,

wara li kkunsidrat 1-osservazzjonijiet ipprezentati:

— ghall-Stadt Papenburg, minn K. Fiifer, avukat,

— ghall-Bundesrepublik Deutschland, minn W. Ewer, avukat,

— ghall-Kummissjoni Ewropea, minn B. Eggers u D. Recchia, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tad-
9 ta’ Lulju 2009,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 2(3),
I-Artikolu 4(2) u l-Artikolu 6(3) u (4) tad-Direttiva tal-Kunsill 92/43/KEE, tal-
21 ta’ Mejju 1992, dwar il-konservazzjoni tal-habitat naturali u tal-fawna u I-flora
selvagga (GU Edizzjoni Specjali bil-Malti, Kapitolu 15, Vol. 2, p. 102), kif emendata bid-
Direttiva tal-Kunsill 2006/105/KE, tal-20 ta’ Novembru 2006 (GU L 352M, 32.12.2008,
p. 883 — 923 (MT), iktar il quddiem id-“Direttiva dwar 1-habitats”).

Din it-talba tressqet fil-kuntest ta’ kawza bejn 1-Stadt Papenburg (il-Belt ta’ Papenburg)
u l-Bundesrepublik Deutschland, dwar l-approvazzjoni li dan I-Istat ghandu
l-intenzjoni li jaghti ghal-lista preliminari ta’ siti ta’ importanza ghall-Komunita (iktar
il quddiem is-“SIKs”) redatta mill-Kummissjoni tal-Komunitajiet Ewropej u li tinkludi

sit li jinsab fuq ix-xmara Ems fin-naha tisfel tax-xmara lil hinn mill-awtorita lokali ta’
din il-belt.

II-kuntest guridiku

Id-dritt Komunitarju

L-Artikolu 2(3) tad-Direttiva dwar 1-habitats huwa fformulat kif gej:

“Il-mizuri mehuda skond din id-Direttiva ghandhom iqisu I-htigiet ekonomici, socjali u
kulturali u l-karatteristici regjonali u lokali.”

Skont 1-Artikolu 3(1) tad-Direttiva dwar I-habitats, “[g]lhandu jigi stabbilit network
ekologiku Ewropew koerenti ta’ Zoni specjali ta’ konservazzjoni taht l-isem ta’ Natura
2000. Dan in-network, maghmul minn siti li jhaddnu fihom it-tipi ta’ habitat naturali
elenkati fl-Anness I u l-habitat ta’ l-ispeci elenkati fl- Anness II, ghandhom jippermettu
li t-tipi ta’ habitat naturali u l-habitat naturali ta’ -ispeci koncernati jinzammu jew, fejn
jixraq, jigu ripristinati fi stat ta’ konservazzjoni favorevoli fil-firxa naturali taghhom”.

L-Artikolu 4(1) u (2) tal-imsemmija direttiva jipprovdi li:

“1. Skond il-kriterji stabbiliti fl-Anness III (Stadju 1) u l-informazzjoni xjentifika
relevanti, kull Stat Membru ghandu jipproponi lista ta’ siti li jindikaw liema tipi ta’
habitat naturali fl-Anness I u liema speci fl-Anness II li hemm fis-siti huma endemici
ghat-territorju taghhom. [...]

I-160



STADT PAPENBURG

Il-lista ghandha tkun mghoddija lill-Kummissjoni, fi Zmien tliet snin min-notifika ta’
din id-Direttiva, flimkien ma’ informazzjoni dwar kull sit. [...]

2. Skond il-kriterji stabbiliti fl- Anness III (Stadju 2) u fl-istruttura kemm ta’ kull wiehed
mill-hames regjuni biogeografi¢ci msemmija fl-Artikolu 1(¢) (iii) kif ukoll dik tat-
territorju kollu msemmi fl-Artikolu 2(1), il-Kummissjoni trid tistabilixxi, bi ftehim ma’
kull Stat Membru, lista preliminari tas-siti li huma ta’ importanza ghall-Komunita
msawra mil-listi ta’ -Istati Membri li tidentifika dawk li jospitaw wahda jew aktar mit-
tipi ta’ habitat naturali ta’ priorita jew l-ispe¢i ta’ priorita.

L-Istati Membri li s-siti taghhom li jilqghu fihom wiehed jew aktar mit-tipi ta’ habitat
naturali ta’ priorita u l-ispeci ta’ priorita jirrapprezentaw aktar minn 5 % tat-territorju
nazzjonali taghhom jistghu, bi ftehim mal-Kummissjoni, jitolbu li l-kriterji mnizzla
fl-Anness III (Stadju 2) ikunu mhaddna b’'mod iktar flessibbli meta jintaghzlu s-siti
kollha ta’ importanza ghall-Komunita fit-territorju taghhom.

Il-lista tas-siti maghzula bhala siti ta’ importanza ghall-Komunita [...] ghandha tigi
adottata mill-Kummissjoni skond il-procedura stabbilita fl-Artikolu 21.”

L-Anness III tad-Direttiva dwar l-habitats, stabbilit, fl-iStadju 2 tieghu, intitolat
“Evalwazzjoni tal-importanza ghall-Komunita ta’ siti inkluzi fil-listi nazzjonali”
jipprovdi li:

“1. Is-siti kollha identifikati mill-Istati Membri fi Stadju 1 li fihom tipi ta’ habitat
naturali ta’ prijorita u/jew speci jitqiesu bhala siti ta’ importanza ghall-Komunita.

2. L-evalwazzjoni tal-importanza ghall-Komunita ta’siti ohra fil-listi tal-Istati Membri,
jigifieri l-kontribut taghhom biex jinzammu jew jergghu jigu stabbiliti, fi stat ta’
konservazzjoni favorevoli, habitat naturali fl-Anness I jew xi spec¢i fl-Anness II u/jew
il-koerenza ta’ Natura 2000 trid tqis il-kriterji li gejjin:

a) il-valur relattiv tas-sit fuq livell nazzjonali;

b) il-qaghda geografika kif marbuta mar-rotot ta’ migrazzjoni tal-ispeci fl-Anness Il u
jekk hi tappartjenix ghal ekosistema kontinwa li tinsab fuq iz-zewg nahat ta’ wahda
jew iktar mill-fruntieri interni tal-Komunita;

¢) iz-zona kollha tas-sit;

d) l-ghadd ta’ tipi ta’ habitat naturali fl-Anness I u l-ispeci fl-Anness II li hemm fis-sit;

e) il-valur globali ekologiku tas-sit ghar-regjuni biogeografici koncernati u/jew ghat-
territorju kollu msemmi fl-Artikolu 2, rigward il-karatteristici jew l-aspett uniku
tal-fatturi tieghu kif ukoll il-mod kif inhuma mhallta.”

L-Artikolu 6(2) sa (4) tad-Direttiva dwar l-habitats jipprovdi li:

“2. L-Istati Membri ghandhom jiehdu I-mizuri xierqa biex jevitaw, fiz-zoni spe¢jali ta’
konservazzjoni, id-deterjorament ta’ I-habitat naturali u l-habitat ta’ l-ispeci kif ukoll
t-tfixkil ta’ l-ispeci li ghalihom gew nominati z-Zoni, safejn dak it-tfixkil jista’ jkun
sinifikanti meta jitqies skond l-ghanjiet ta’ din id-Direttiva.

3. Kull pjan jew progett li mhux marbut direttament ma’ jew li ma hux mehtieg ghat-
tmexxija tas-sit izda li x’aktarx se jkollu effett sinifikanti fuqu, jew b’'mod individwali jew
inkella flimkien ma’ xi pjanijiet jew progetti ohra, ghandu jkun suggett ghal
evalwazzjoni xierqa ta’ l-implikazzjonijiet tieghu ghas-sit in vista ta’ l-ghanjiet ta’
konservazzjoni tas-sit. Fl-isfond tar-rizultati ta’ l1-evalwazzjoni ta’ l-implikazzjonijiet
ghas-sit u skond id-dispozizzjonijiet tal-paragrafu 4, l-awtoritajiet nazzjonali kompe-
tenti ghandhom jagblu dwar il-pjan jew il-progett biss wara li jkunu zguraw li dan ma
jaffettwax hazin l-integrita tas-sit koncernat u, jekk xieraq, wara li jkunu raw l-opinjoni
tal-pubbliku generali.

4. Jekk, minkejja li jkun hemm evalwazzjoni negattiva ta’ l-implikazzjonijiet ghas-sit u
fin-nuqqas ta’ soluzzjonijiet ohra, pjan jew progett irid isir xorta wahda ghal ragunijiet
obbligatorji ohra li huma konnessi ma’ l-interess pubbliku, inkluzi dawk ta’ tip socjali
jew ekonomiku, I-Istat Membru irid jiehu I-mizuri kollha kumpensatorji mehtiega biex
jizgura li tkun protetta l-koerenza globali ta’ Natura 2000. Hu jrid jgharraf lill-
Kummissjoni dwar il-mizuri kumpensatorji adottati.

Meta s-sit konéernat jospita tip ta’ habitat naturali ta’ priorita u/jew speci ta’ priorita,
l-uni¢i kunsiderazzjonijiet li jistghu jitqgajmu huma dawk marbuta ma’ sahhet
il-bniedem jew is-sigurta pubblika, dawk li ghandhom konsegwenzi ta’ benefic¢ju u
ta’ importanza ewlenija ghall-ambjent jew, wara opinjoni mill-Kummissjoni, ma
ragunijiet obbligatorji ohra ta’ interess pubbliku li jiehu I-precedenza.”

Id-dritt nazzjonali

L-Artikolu 28(2) tal-Ligi bazika jipprovdi kif gej:

“II-municipalitajiet ghandhom ikunu ggarantiti d-dritt li jirregolaw l-affarijiet lokali
kollha taht ir-responsabbilta taghhom, fil-limiti tal-ligi. Fil-limiti tal-funzjonijiet
taghhom moghtija mil-ligi, assocjazzjonijiet ta’ muni¢ipalitajiet ghandhom ikollhom
ukoll id-dritt ghall-awtonomija amministrattiva skont il-ligi. Il-garanzija ta’ awtonomija
amministrattiva ghandha testendi ghall-elementi bazi¢i tal-awtonomija finanzjarja;
dawn l-elementi bazic¢i ghandhom jinkludu d-dritt tal-muni¢ipalitajiet ghal sors ta’ dhul
mit-taxxa bbazat fuq l-abbilta ekonomika u d-dritt li jistabbilixxu r-rati li bihom dawn
is-sorsi ghandhom jigu ntaxxati.”

II-qorti tar-rinviju tinterpreta din id-dispozizzjoni fis-sens li l-awtonomija amminis-
trattiva li hija ggarantita kostituzzjonalment lill-municipalitajiet tikkonferilhom dritt
sabiex l-interessi taghhom jittiehdu inkunsiderazzjoni meta l-mizuri li I-portata
taghhom tmur lil hinn mit-territorju municipali jkollhom effett fit-tul fuq l-izvilupp
taghhom jew jikkawzaw tfixkil dewmieni lill-pjanijiet suffi¢cjentement konkreti u serji.
Dan japplika wkoll ghall-mizuri implementati barra mit-territorju municipali, sa fejn
il-munic¢ipalita tkun milquta b’'mod vizibli u specifiku.

Il-kawza princ¢ipali u d-domandi preliminari

L-iStadt Papenburg hija belt b’port fuq ix-xmara Ems fis-Sassonja t’Isfel, fejn tinsab
tarzna kbira.

Sabiex bastimenti b’pixka ta’ 7.30 metru jigi navigat mit-tarzna ghall-Bahar tat-
Tramuntana, l-Ems trid tigi mhammla permezz ta’ “xoghlijiet necessarji ta’ thammil”.

Permezz ta’ decizjoni tal-31 ta’ Mejju 1994, tal-Wasser-und Schifffahrtdirektion Emden
(Direttorat tal-Kanali u tan-Navigazzjoni ghar-Regjun tal-Majjistral), 1-iStadt Papen-
burg, il-Landkreis Emsland u1-Wasser-und Schifffahrtsamt Emden (Uffi¢¢ju tal-Kanali
u tan-Navigazzjoni ta’ Emden) inghataw permess biex ihammlu I-Ems meta dan ikun
mehtieg. Din id-de¢izjoni hija definittiva u timplika, skont il-Ligi Germaniza, li
“xoghlijiet necessarji ta’ thammil necessarju” ghandhom jitqiesu li nghata permess.

Fis-17 ta’ Frar 2006, il-Bundesrepublik Deutschland gharraflill-Kummissjoni li partijiet
mill-Ems li jinsabu fin-naha t'isfel tax-xmara lil hinn mill-awtorita lokali tal-iStadt
Papenburg, bid-deskrizzjoni “Unterems u Auflenems” (Ems tan-naha t'isfel u Ems tan-
naha ta’ barra), jistghu jitqiesu bhala SIK potenzjali fis-sens tad-Direttiva dwar
l-habitats.

[I-Kummissjoni inkludiet dawn il-partijiet tal-Ems fil-lista preliminari taghha ta’ SIKs.
Hija talbet lill-Bundesrepublik Deutschland sabiex jaghti l-approvazzjoni tieghu f’dan
ir-rigward, l-ewwel subparagrafu tal-Artikolu 4(2) tad-Direttiva dwar 1-habitats.

FI-20 ta’ Frar 2008, l-iStadt Papenburg ipprezentat rikors quddiem il-Verwaltungsge-
richt Oldenburg, sabiex jimpedixxi lill-Bundesrepublik Deutschland milli jaghti
l-approvazzjoni tieghu. Hija sostniet li approvazzjoni min-naha ta’ dan l-Istat
Membru tikkostitwixxi ksur tal-awtonomija amministrattiva li hija ghandha bis-
sahha tal-Ligi Kostituzzjonali Germaniza.

Skont l-iStadt Papenburg, il-pjanijiet u l-investimenti taghha kif ukoll l-izvilupp
ekonomiku taghha, bhala belt b’port li ghandha tarzna, jiddependu fuq il-fatt li toffri,
lill-bastimenti kbar, il-possibbilta li jkunu jistghu jkomplu jinnavigaw fuq 1-Ems. Hija
tibza’li, jekk I-Unter-und AufSenems jigu inkluzi fil-lista ta’ SIKs, ix-xoghlijiet necessarji
ta’ thammil ikunu suggetti obbligatorjament, fil-futur, u f’kull kaz, ghall-evalwazzjoni
stabbilita fl-Artikolu 6(3) u (4) tad-Direttiva dwar 1-habitats.

II-Bundesrepublik Deutschland jitlob li r-rikors ghandu jigi michud. Huwa jsostni li
jekkjittiehdu inkunsiderazzjonil-interessi li tirreferi ghalihom 1-iStadt Papenburg meta
jigi biex jiddeciedi jekk jaghtix l-approvazzjoni tieghu jikser id-dritt Komunitarju.
Skont l-ewwel subparagrafu tal-Artikolu 4(2) tad-Direttiva dwar l-habitats, 1-Istat
Membru jista' jiechu d-decizjoni tieghu f’dan ir-rigward biss fuq il-bazi ta’ kriterji
ambjentali.

B'digriet, tal-31 ta’ Marzu 2008, li sar res judicata, il-Verwaltungsgericht Oldenburg
lagghet it-talba ghal mizuri provvizorji mill-iStadt Papenburg u pprojbiet lill-
Bundesrepublik Deutschland milli jaghti l-approvazzjoni tieghu sakemm tiddeciedi
fuq ir-rikors.

F'dawn i¢-¢irkustanzi, il-Verwaltungsgericht Aachen iddecidiet li tissospendi l-proce-
duri quddiemha u taghmel lill-Qorti tal-Gustizzja s-segwenti domandi preliminari:

“1) L-ewwel subparagrafu tal-Artikolu 4(2) tad-[Direttiva dwar l-habitats] jawtorizza
Stat Membru li jirrifjuta, ghal ragunijiet ohra minbarra l-konservazzjoni tan-
natura, li jaghti l-approvazzjoni tieghu ghal-lista preliminari ta’siti ta’ importanza
ghall-Komunita redatta mill-Kummissjoni fir-rigward ta’ wiehed jew diversi siti?

2) Jekk ir-risposta ghall-ewwel domanda tinghata fl-affermattiv: l-interessi tal-
municipalitajiet u asso¢jazzjonijiet ta’ municipalitajiet, b'mod partikolari I-pjanijiet
u progetti ta’ ppjanar u interessi ohra taghhom konnessi mal-izvilupp ulterjuri taz-
zona taghhom, huma inkluzi wkoll fost dawn ir-ragunijiet?

3) Jekk ir-risposta ghall-ewwel u t-tieni domandi tinghata fl-affermattiv: it-tielet
premessa jew l-Artikolu 2(3) tad-[Direttiva dwar 1-habitats] jew dispozizzjonijiet

ohra tad-dritt Komunitarju jehtiegu wkoll li 1-Istati Membri u 1-Kummissjoni
jiehdu inkunsiderazzjoni dawn ir-ragunijiet waqt l-approvazzjoni u r-redazzjoni
tal-lista tas-siti ta’ importanza ghall-Komunita?

Jekk ir-risposta ghat-tielet domanda tinghata fl-affermattiv: municipalita li hi
affettwata bl-inkluzjoni ta’ sit partikolari fil-lista, tkun tista’ ssostni fi proceduri
legali, billi tibbaza ruhha fuq id-dritt Komunitarju, wara l-adozzjoni finali tal-lista,
li I-lista tikser id-dritt Komunitarju ghax l-interessi taghha ma ttihdux
inkunsiderazzjoni, jew ma ttihdux inkunsiderazzjoni suffi¢jentement?

Xoghlijiet ta’ manutenzjoni kontinwa fil-kanal navigabbli estwarju, li kienu diga
approvati b’'mod definittiv skont il-ligi nazzjonali qabel l-iskadenza tat-terminu
ghat-traspozizzjoni tad-[Direttiva dwar l-habitats], ghandhom ikunu suggetti ghal
evalwazzjoni tal-implikazzjonijiet taghhom skont l-Artikolu 6(3) jew (4) tal-
imsemmija direttiva meta dawn ix-xoghlijiet jitkomplew wara l-inkluzjoni tas-sit
fil-lista ta’ siti ta’ importanza ghall-Komunita?”

Fuq it-talba intiza ghall-ftuh mill-gdid tal-proc¢edura orali

Permezz ta’ att irregistrat fir-Registru tal-Qorti tal-Gustizzja fis-17 ta’ Settembru 2009,
1-iStadt Papenburg talbet lill-Qorti tal-Gustizzja tordna l-ftuh mill-gdid tal-procedura
orali, skont 1-Artikolu 61 tar-Regoli tal-Procedura.

Insostenn tat-talba taghha, 1-iStadt Papenburg issostni li 1-Avukat Generali, fil-
konkluzjonijiet taghha, fir-risposta li hija tipproponi li I-Qorti tal-Gustizzja ghandha
taghti ghall-hames domanda preliminari, tipprovdi deskrizzjoni ta’ elementi fattwali li
jistghu jqarrqu bil-Qorti tal-Gustizzja. B'mod partikolari, I-iStadt Papenburg tenfasizza

li, kuntrarjament ghal dak li taghti x’tithem 1-Avukat Generali, id-decizjoni ta’
approvazzjoni tal-Wasser-und Schifffahrstsdirektion Nordwest, tal-31 ta’ Mejju 1994, li
bihal-iStadt Papenburg, il-Landkreis Emsland u l-Wasser-und Schifffahrstsamt Emden
inghataw permess biex iwettqu xoghlijiet ta’ thammil fl-Ems meta dawn kienu
necessarji ma hijiex 1-ewwel decizjoni dwar in-navigabbilta tal-Ems. Barra minn hekk,
1-Ems ma tistax titqies li hija xmara li, b’'mod naturali, tippermetti n-navigazzjoni ta’
bastimenti b’pixka ta’ 6.3 metru. Tali sitwazzjoni tirrizulta mit-thammil awtorizzat
precedentement. Fl-ahhar nett, 1-iStadt Papenburg tikkontesta wkoll l-argumenti
invokati mill-Avukat Generali insostenn tar-risposta taghha ghall-ewwel domanda
preliminari.

F'dan ir-rigward, jehtieg jitfakkar li 1-Qorti tal-Gustizzja tista; ex officio jew fuq proposta
tal-Avukat Generali, jew anki fuq talba tal-partijiet, tordna l-ftuh mill-gdid tal-
procedura orali, skont l-Artikolu 61 tar-Regoli tal-Procedura taghha, jekk hija
tikkunsidra li ma kellhiex informazzjoni bizzejjed jew li l-kawza ghandha tinqata’ fuq
bazi ta’argument li ma giex trattat mill-partijiet (ara, b’'mod partikolari, is-sentenzi tas-
26 ta’ Gunju 2008, Burda, C-284/06, Gabra p. 1-4571, punt 37, kif ukoll tat-
8 ta’ Settembru 2009, Liga Portuguesa de Futebol Profissional u Bwin International,
C-42/07, Gabra p. 1-7633, punt 31).

Fdan il-kaz, jidher li, permezz tal-allegazzjonijiet taghha, 1-iStadt Papenburg qed
issostni, essenzjalment, minn naha, li certi punti ta’ fatt li fughom hija bbazata l-analizi
tal-Avukat Generali huma inezatti, u min-naha l-ohra, li l-opinjoni espressa mill-
Avukat General li tirrigwarda l-interpretazzjoni tal-ewwel subparagrafu tal-Arti-
kolu 4(2) tad-Direttiva dwar 1-habitats hija zbaljata.

Fir-rigward l-ewwel punt, ghandu jigi rrilevat li, skont 1-Artikolu 234 KE, ibbazat fuq
separazzjoni cara tal-funzjonijiet bejn il-qrati nazzjonali u I-Qorti tal-Gustizzja, din tal-
ahhar ghandha l-gurisdizzjoni biss li tiddeciedi fuq l-interpretazzjoni jew il-validita ta’
test Komunitarju, billi tibbaza ruhha fuq il-fatti li jkunu indikati lilha mill-qorti
nazzjonali (ara, b'mod partikolari, is-sentenzi tas-16 ta’ Marzu 1978, Oehlschléger,
104/77, Gabra p- 791, punt 4, kif ukoll tas-16 ta’ Settembru 1999, WWF ez, C-435/97,
Gabra p. 1-5613, punt 31), li dawn ghandhom, flimkien mal-punti ta’ ligi pprovduti mill-
qgorti tar-rinviju, jippermettu lill-Qorti tal-Gustizzja tirrispondi b'mod utli ghad-
domandili sarulha (ara, f’dan is-sens, b’'mod partikolari, is-sentenza tal-11 ta’ Settembru
2008, Eckelkamp et, C-11/07, Gabra p. 1-6845, punt 28).

Ghandu jigi kkonstatat li d-decizjoni tar-rinviju tinkludi l-informazzjoni kollha
necessarja sabiex il-Qorti tal-Gustizzja tkun tista’ tirrispondi b’'mod utli ghad-
domandi li sarulha, b’'mod partikolari, ghall-ewwel domanda.

Rigward it-tieni punt, huwa bizzejjed li jigi kkonstatat li t-talba tal-iStadt Papenburg ma
fiha ebda informazzjoni li minnha tista’ tirrizulta I-utilita jew in-necessita ta’ ftuh mill-
gdid tal-procedura orali.

Ghaldagstant, il-Qorti tal-Gustizzja, wara li semghet I-Avukat Generali, tidde¢iedi li ma
hemmx lok li tordna I-ftuh mill-gdid tal-procedura orali.

Fuq id-domandi preliminari

Fugq l-ewwel domanda

Ghandu jitfakkar li 1-ewwel subparagrafu tal-Artikolu 4(2) tad-Direttiva dwar l-habitats
jipprovdi li, skont il-kriterji stabbiliti fl-Anness III, Stadju 2 taghha, il-Kummissjoni
tistabbilixxi, bi ftehim ma’ kull Stat Membru, lista’ preliminari ta’ SIKs ghal kull regjun
biogeografiku msemmi fl-Artikolu 1(¢)(iii) ta’ din id-direttiva, mil-listi tal-Istati
Membri.

L-Anness III tad-Direttiva dwar l-habitats, li jittratta kriterji biex ikunu maghzula siti li
huma eligibbli biex jigu identifikati bhala SIKs u nominati bhala Zoni specjali ta’
konservazzjoni, jelenka, ghal dak li jikkoncerna 1-iStadju 2 ta’ dan l-imsemmi Anness,
kriterji sabiex tigi evalwata l-importanza ghall-Komunita tas-siti inkluzi fil-lista
nazzjonali.

Dawn il-kriterji ta’ evalwazzjoni kienu ddefiniti skont l-ghan ta’ konservazzjoni tal-
habitats naturali jew tal-fawna u l-flora selvaggi inkluzi rispettivament fl-Anness I jew
fl-Anness II tad-Direttiva dwar I-habitats, kif ukoll tal-ghan ta’ koerenza ta’
Natura 2000, jigifieri n-netwerk ekologiku Ewropew ta’ Zoni spec¢jali ta’ konservazzjoni,
stabbilit fl-Artikolu 3(1) tad-Direttiva dwar l-habitats.

Minn dan isegwi li I-ewwel subparagrafu tal-Artikolu 4(2) tad-Direttiva dwar l-habitats,
fih innifsu, ma jipprovdix ghat-tehid inkunsiderazzjoni ta’ htigijiet ohra ghajr dawk li
ghandhom x’jagsmu mal-konservazzjoni tal-habitats naturali u tal-flora u l-fawna
selvaggi jew ghall-holgien tan-netwerk “Natura 2000”, waqt ir-redazzjoni mill-
Kummissjoni, bl-approvazzjoni ta’ kull Stat Membru, tal-lista preliminari ta’ SICs.

Jekk, matul il-pro¢edura ta’ klassifikazzjoni, irregolata mill-ewwel subparagrafu tal-
Artikolu 4(2) tad-Direttiva dwar l-habitats, 1-Istati Membri setghu jirrifjutaw li jaghtu
l-approvazzjoni taghha ghal ragunijiet ohra minbarra l-konservazzjoni naturali, il-kisba
l-ghan imsemmi fl-Artikolu 3(1) tad-Direttiva dwar l-habitats ikun ghaldagstant fil-
perikolu, jigifieri l-holgien tan-netwerk “Natura 2000”, li huwa kompost minn siti li
jospitaw tipi ta’ habitats naturali elenkati fl-Anness I ta’ din id-direttiva u ta’ habitats ta’
speci elenkati fl-Anness II tal-imsemmija direttiva, u li ghandhom jippermettu li t-tipi
ta’ habitats naturali u l-habitats naturali tal-ispe¢i kkoncernati, jinzammu jew, skont
il-kaz, jigu rripristinati fi stat ta’ konservazzjoni favorevoli fil-firxa naturali taghhom.

Dan ikun, b’'mod partikolari, 1-kaz jekk 1-Istati Membru jkunu jistghu jirrifjutaw li
jaghtu l-approvazzjoni taghhom minhabba htigijiet ekonomici, so¢jali u kulturali, kif
ukoll karatteristici regjonali u lokali, imsemmija fl-Artikolu 2(3) tad-Direttiva dwar
l-habitats li, barra minn hekk, ma jikkostitwixxix, kif irrilevat 1-Avukat Generali fil-
punt 38 tal-konkluzjonijiet taghha, deroga awtonoma mis-sistema generali ta’
protezzjoni taht din id-direttiva.

Ghaldagstant ir-risposta ghall-ewwel domanda ghandha tkun li l-ewwel subparagrafu
tal-Artikolu 4(2) tad-Direttiva dwar l-habitats ghandu jigi interpretat fis-sens li ma
jawtorizzax Stat Membru li jirrifjuta, ghal ragunijiet ohra minbarra l-konservazzjoni

tan-natura, li jaghti l-approvazzjoni tieghu fir-rigward tal-inkluzjoni ta’ wiehed jew
diversi siti fil-lista preliminari ta’ SIKs redatta mill-Kummissjoni.

Fugq it-tieni sar-raba’ domandi

Fid-dawl tar-risposta moghtija ghall-ewwel domanda, ma hemmx lok li tinghata
risposta ghat-tieni, it-tielet u r-raba’ domandi.

Fuq il-hames domanda

Permezz tal-hames domanda, il-qorti tar-rinviju tistagsi, essenzjalment, jekk xoghlijiet
ta’ manutenzjoni kontinwi fil-kanal navigabbli tal-estwarju kkoncernat mill-kawza
principali, li ma humiex marbuta direttament jew ma humiex mehtiega ghat-tmexxija
tas-sit u li kienu diga gew awtorizzati skont il-ligi nazzjonali qabel l-iskadenza tat-
terminu ghat-traspozizzjoni tad-Direttiva dwar l-habitats, ghandhomx, sa fejn jista’
jkollhom effett sinjifikattiv fuq is-sit ikkoncernat, jigu suggetti ghal evalwazzjoni tal-
implikazzjonijiet taghhom skont I-Artikolu 6(3) jew (4) tal-imsemmija direttiva meta
dawn ix-xoghlijiet jitkomplew wara l-inkluzjoni, skont it-tielet subparagrafu tal-
Artikolu 4(2) ta’ din id-direttiva, tas-sit fil-lista ta’ SIKs.

Skont I-ewwel sentenza tal-Artikolu 6(3) tad-Direttiva dwar I-habitats, pjan jew progett
li jista’ jkollu effett sinjifikattiv fuq is-sit ikkoncernat ma jistax jigi awtorizzat minghajr
ma ssir evalwazzjoni minn qabel tal-implikazzjonijiet tieghu fuqu (sentenza tas-
7 ta’ Settembru 2004, Waddenvereniging u Vogelbeschermingsvereniging, C-127/02,
Gabra p. I-7405, punt 22).

Ghaldagstant, ghandu, l-ewwel nett, jigi ezaminat jekk ix-xoghlijiet ta’ thammil
inkwistjoni jaqghux taht il-kuncett ta’ “pjan” jew ta’ “progett” imsemmija fl-ewwel
sentenza tal-Artikolu 6(3) tad-Direttiva dwar l-habitats.

Fdan ir-rigward, ghandu jitfakkar li I-Qorti tal-Gustizzja, li kkonstatat li d-Direttiva
dwar l-habitats ma taghtix definizzjoni tal-kuncetti ta’ “pjan” jew ta’ “progett”, iddikjarat
li I-kuncett ta’ “progett” imsemmi fit-tieni inciz tal-Artikolu 1(2) tad-Direttiva tal-
Kunsill 85/337/KEE, tas-27 ta’ Gunju 1985, dwar l-istima tal-effetti ta’ certi progetti
pubbli¢i u privati fuq l-ambjent (GU Edizzjoni Spe¢jali bil-Malti, Kapitolu 15, Vol. 1,
p. 248) huwa rilevanti meta jigi ddefinit il-kuncett ta’ “pjan” jew ta’ “progett” fis-sens
tad-Direttiva dwar l-habitats (sentenza Waddenvereniging u Vogelbeschermingsvere-
niging, iccitata iktar il fuq, punti 23, 24 kif ukoll 26).

Ghaldagstant, attivita li tikkonsisti f’xoghlijiet ta’ thammil ta’ kanal navigabbli tista’
taga’ taht il-kuncett ta’ “progett” fis-sens tat-tieni inciz tal-Artikolu 1(2) tad-
Direttiva 85/337, li tirreferi ghal “interventi ohra fil-madwar u pajsagg naturali
inkluzi dawk li jimplikaw l-estrazzjoni ta’ rizorsi naturali”.

)«

Ghaldagstant, tali attivita tista’ titgies li hija koperta mill-kuncett ta
fl-Artikolu 6(3) tad-Direttiva dwar 1-habitats.

progett” imsemmi

Sussegwentement, il-fatt li I-imsemmija attivita hija awtorizzata b’'mod definittiv skont
il-ligi nazzjonali qabel l-iskadenza tat-termini ghat-traspozizzjoni tad-Direttiva dwar
1-habitats ma jikkostitwixxix, fih innifsu, ostakolu ghall-fatt li l-imsemmija attivita tista’
titqies, waqt kull intervent fil-kanal navigabbli, bhala progett distint fis-sens tad-
Direttiva dwar I-habitats.

Jekk kien mod iehor, l-imsemmija xoghlijiet ta’ thammil tal-kanal ikkoncernat, li ma
humiex marbuta direttament jew ma humiex mehtiega ghat-tmexxija tas-sit, sa fejn
jista’ jkollhom effett sinjifikattiv fuq dan tal-ahhar, ikunu @ priori b'mod permanenti
suggetti ghal kull evalwazzjoni minn qabel tal-implikazzjonijiet taghhom fuq dan is-sit

skont I-Artikolu 6(3) jew (4) tad-Direttiva dwar l-habitats, kif ukoll ghall-procedura
stabbilita fil-paragrafu 4 ta’ dan l-artikolu.

Barra minn hekk, 1-ghan ta’ konservazzjoni tal-habitats naturali kif ukoll tal-fawna u
l-flora selvaggi msemmi fid-Direttiva dwar l-habitats ikun f’riskju li ma jinkisibx
kompletament.

Kuntrarjament ghal dak li jsostnu l-iStadt Papenburg u I-Kummissjoni, ebda raguni
bbazata fuq il-principji ta’ certezza legali jew ta’ protezzjoni tal-aspettattivi legittimi ma
tipprekludi li x-xoghlijiet ta’ thammil tal-kanal inkwistjoni fil-kawza principali, anki
meta kienu gew awtorizzati b’'mod permanenti skont il-ligi nazzjonali, milli jigu suggetti
ghall-procedura stabbilita fl-Artikolu 6(3) u (4) tad-Direttiva dwar 1-habitats bhala
progetti distinti u successivi.

Rigward il-prin¢ipju ta’ certezza legali, dan jehtieg, b’'mod partikolari, li legizlazzjoni li
tinvolvi konsegwenzi sfavorevoli fir-rigward ta’ individwi tkun ¢ara u preciza u
l-applikazzjoni taghha tkun prevedibbli ghall-persuni suggetti ghaliha (sentenza tas-
7 ta’ Gunju 2005, VEMW et, C-17/03, Gabra p. 1-4983, punt 80). Dan huwa l-kaz tad-
Direttiva dwar l-habitats fir-rigward tas-sitwazzjoni inkwistjoni fil-kawza princ¢ipali.

Fir-rigward tal-principju ta’ protezzjoni tal-aspettattivi legittimi, ghandu jigi rrilevat li
minn gurisprudenza stabbilita jirrizulta li regola gdida tapplika immedjatament ghall-
effetti futuri ta’ sitwazzjoni li tkun originat taht ir-regoli qodma u li l-kamp ta’
applikazzjoni tal-princ¢ipju ta’ protezzjoni tal-aspettattivi legittimi ma jistax jigi estiz
sal-punt li jimpedixxi, b’mod generali, legizlazzjoni gdida milli tapplika ghall-effetti
futuri ta’ sitwazzjonijiet li jkunu originaw taht legizlazzjoni precedenti (ara, b’mod
partikolari, is-sentenza tad-29 ta’ Jannar 2002, Pokrzeptowicz-Meyer, C-162/00, Gabra
p. [-1049, punti 50 u 55).

Fl-ahhar nett, ghandu jigi rrilevat li jekk, fid-dawl b’mod partikolari tar-rikorrenza, tan-
natura tax-xoghlijiet ta’ manutenzjoni fil-kawza princ¢ipali jew tal-kundizzjonijiet li
tahthom jitwettqu dawn ix-xoghlijiet, dawn tal-ahhar jistghu jitqiesu li jikkostitwixxu
operazzjoni unika, b’'mod partikolari meta 1-ghan taghhom huwa li jzommu l-kanal
navigabbli f’¢certu fond permezz ta’ thammil regolari u necessarju ghal dan il-ghan,
dawn ix-xoghljiet ta’ manutenzjoni jistghu jitqiesu bhala l-istess progett fis-sens tal-
Artikolu 6(3) tad-Direttiva dwar 1-habitats.

F’dan il-kaz, peress li tali progett kien awtorizzat qabel id-data ta’ skadenza tat-terminu
ghat-traspozizzjoni tad-Direttiva dwar 1-habitats, ma jkunx suggett ghar-rekwiziti li
jirrigwardaw il-proc¢edura tal-evalwazzjoni minn qabel tal-implikazzjonijiet tal-progett
fuq is-sit ikkoncernat, stabbiliti b’din id-direttiva (ara, f’dan is-sens, is-sentenza tat-
23 ta’ Marzu 2006, II-Kummissjoni vs L-Awstrija, C-209/04, Gabra p. I-2755, punti 53
sa 62).

Madankollu, peress li s-sit kkon¢ernat kien, skont it-tielet subparagrafu tal-Artikolu 4
(2) tad-Direttiva dwar l-habitats, inkluz fil-lista tas-siti maghzula bhala SIKs adottata
mill-Kummissjoni, I-implementazzjoni ta’ tali progett tkun koperta mill-Artikolu 6(2)
ta’ din id-direttiva, li jippermetti li jintlahaq 1-ghan essenzjali tal-preservazzjoni u tal-
protezzjoni tal-kwalita tal-ambjent, inkluza l-konservazzjoni tal-habitats naturali kif
ukoll tal-fawna u l-flora selvaggi, u jistabbilixxi obbligu ta’ protezzjoni generali, li
jikkonsisti li jigu evitati deterjorazzjonijiet u tfixkil li jista’ jkollhom effetti sinjifikattivi
fir-rigward tal-ghan ta’ din id-direttiva (ara s-sentenzi Waddenvereniging u
Vogelbeschermingsvereniging, ic¢itata iktar ’il fuq, punti 37 u 38, kif ukoll tat-
13 ta’ Jannar 2005, Dragaggi et, C-117/03, Gabra p. 1-167, punt 25, kif ukoll
Waddenvereniging u Vogelbeschermingsvereniging, ic¢itata iktar ’il fuq, punti 37 kif
ukoll 38). Qabel il-Kummissjoni adottat l-imsemmija lista, tali sit, sa fejn kien diga
msemmi f’lista nazzjonali mibghuta lill-Kummissjoni bil-ghan li jigi inkluz fil-lista
Komunitarja, ma ghandux, skont l-Artikolu 4(1) tad-Direttiva dwar 1-habitats, jigi
suggett ghal interventi li jirriskjaw li jikkompromettu b’'mod serju l-karatteristici

C-244/05, Gabra p. 1-8445, punti 44 kif ukoll 47).

Fid-dawl ta’ dak li ntqal precedentement, ir-risposta ghall-hames domanda ghandha
tkun li I-Artikolu 6(3) u (4) tad-Direttiva dwar l-habitats ghandu jigi interpretat fis-sens
li xoghlijiet ta’ manutenzjoni kontinwi fil-kanal navigabbli tal-estwarju, li ma humiex

marbuta direttament jew ma humiex mehtiega ghat-tmexxija tas-sit u li kienu diga gew
awtorizzati skont il-ligi nazzjonali qabel l-iskadenza tat-terminu ghat-traspozizzjoni
tad-Direttiva dwar l-habitats, ghandhom, sa fejn jikkostitwixxu progett u jista’ jkollhom
effett sinjifikattiv fuq is-sit ikkoncernat, jigu suggetti ghal evalwazzjoni tal-implikazz-
jonijiet taghhom fuq dan is-sit skont l-imsemmija dispozizzjonijiet f’kaz li dawn
ix-xoghlijiet jitkomplew wara l-inkluzjoni, skont it-tielet subparagrafu tal- Artikolu 4(2)
ta’ din id-direttiva, tas-sit fil-lista ta’ SIKs.

Jekk, fid-dawl b’'mod partikolari, tar-rikorrenza, tan-natura tax-xoghlijiet ta’ manu-
tenzjoni jew tal-kundizzjonijiet li tahthom jitwettqu I-imsemmija xoghlijiet, dawn tal-
ahhar jistghu jitqiesu li jikkostitwixxu operazzjoni unika, b’mod partikolari meta I-ghan
taghhom huwali jzommu I-kanal navigabbli f’¢ertu fond permezz ta’ thammil regolari u
necessarju ghal dan il-ghan, dawn ix-xoghlijiet ta’” manutenzjoni jistghu jitqiesu bhala
l-istess progett fis-sens tal-Artikolu 6(3) tad-Direttiva dwar I-habitats.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja, (It-Tieni Awla) tagta’ u tiddeciedi:

1) L-ewwel subparagrafu tal-Artikolu 4(2) tad-Direttiva tal-Kunsill 92/43/KEE,
tal-21 ta’ Mejju 1992, dwar il-konservazzjoni tal-habitat naturali u tal-fawna u
I-flora selvagga, kif emendata bid-Direttiva tal-Kunsill 2006/105/KE, tal-
20 ta’ Novembru 2006, ghandu jigi interpretat fis-sens li ma jawtorizzax Stat
Membru li jirrifjuta, ghal ragunijiet ohra minbarra l-konservazzjoni tan-

natura, li jaghti l-approvazzjoni tieghu fir-rigward tal-inkluzjoni ta’ wiehed
jew diversi siti fil-lista preliminari ta’ siti ta’ importanza ghall-Komunita
redatta mill-Kummissjoni Ewropea.

2) L-Artikolu6(3) u (4) tad-Direttiva 92/43, kif emendata bid-Direttiva 2006/105,
ghandu jigi interpretat fis-sens li xoghlijiet ta’ manutenzjoni kontinwi fil-
kanal navigabbli tal-estwarju, li ma humiex marbuta direttament jew ma
humiex mehtiega ghat-tmexxija tas-sit u li kienu diga gew awtorizzati skont
il-ligi nazzjonali qabel l-iskadenza tat-terminu ghat-traspozizzjoni tad-
Direttiva 92/43, kif emendata bid-Direttiva 2006/105, ghandhom, sa fejn
jikkostitwixxu progett u jista’ jkollhom effett sinjifikattiv fuq dan is-sit skont
l-imsemmija dispozizzjonijiet, jigu suggetti ghal evalwazzjoni tal-implikazz-
jonijiet taghhom fuq dan is-sit skont l1-imsemmija dispozizzjonijiet f’kaz li
dawn ix-xoghlijiet jitkomplew wara l-inkluzjoni, skont it-tielet subparagrafu
tal-Artikolu 4(2) ta’ din id-direttiva, tas-sit fil-lista ta’siti ta’ importanza ghall-
Komunita.

Jekk, fid-dawl b’'mod partikolari, tar-rikorrenza, tan-natura tax-xoghlijiet ta’
manutenzjoni jew tal-kundizzjonijiet li tahthom jitwettqu l-imsemmija
xoghlijiet, dawn tal-ahhar jistghu jitqiesu li jikkostitwixxu operazzjoni
unika, b’mod partikolari meta l-ghan taghhom huwa li jZzommu Il-kanal
navigabbli f’¢ertu fond permezz ta’ thammil regolari u necessarju ghal dan
il-ghan, dawn ix-xoghlijiet ta’ manutenzjoni jistghu jitqiesu bhala l-istess
progett fis-sens tal-Artikolu 6(3) tad-Direttiva dwar l-habitats.

Firem

